
 MT 

SUĠĠERIMENTI 

Il-Kumitat għal-Libertajiet Ċivili, il-Ġustizzja u l-Intern jistieden lill-Kumitat għall-Kontroll 

tal-Baġit, bħala l-kumitat responsabbli, biex jinkorpora s-suġġerimenti li ġejjin fil-mozzjoni 

għal riżoluzzjoni tiegħu: 

1. Jilqa' l-konklużjoni tal-Qorti tal-Awdituri li l-pagamenti globali għas-sena li ntemmet fil-

31 ta' Diċembru 2011 għal infiq amministrattiv u nfiq ieħor tal-Kontrollur Ewropew għall-

Protezzjoni tad-Data ma kellhomx żbalji materjali u li s-sistemi superviżorji u ta' kontroll 

għal infiq amministrattiv u nfiq ieħor kienu effettivi; 

2. Jifraħ lill-Kontrollur Ewropew għall-Protezzjoni tad-Data għall-fatt li l-awditjar tal-Qorti 

tal-Awdituri ma identifika l-ebda dgħufija sinifikanti fit-temi li ġew awditjati; 

3. Jilqa' l-progress innutat mill-Qorti tal-Awdituri rigward it-titjib tal-ġestjoni tal-

konċessjonijiet u l-kostatazzjoni li l-miżuri li ttieħdu kienu effettivi; jilqa' wkoll l-

intenzjoni tal-Kontrollur Ewropew għall-Protezzjoni tad-Data li jkompli jtejjeb is-sistema 

tiegħu għal monitoraġġ u kontroll f’waqthom; 

4. Jistieden b’mod ġenerali lill-Qorti tal-Awdituri tiffoka iktar fuq l-awditjar tal-ġestjoni 

finanzjarja tajba tal-Kontrollur Ewropew għall-Protezzjoni tad-Data, jiġifieri l-ekonomija, 

l-effiċjenza u l-effettività li bihom il-Kontrollur Ewropew għall-Protezzjoni tad-Data uża 

l-approprjazzjonijiet tiegħu fit-twettiq tar-responsabilitajiet tiegħu. 

